Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

2013 ԹՎԱԿԱՆԻ  ԹԻՎ           -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ  ԳՈՒՅՔԻ  ԿԱՌԱՎԱՐՄԱՆ ՎԱՐՉՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը    ո ր ո շ ու մ     է.
1. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N1616-Ն որոշման NN 5, 11 և 12 հավելվածներում կատարել փոփոխություններ ու լրացումներ` համաձայն  NN 1, 2 և 3 հավելվածների: 

2. Հայաստանի Հանրապետության կառավարությանն առընթեր պետական գույքի կառավարման վարչության պաշտոնական կայքի նորացումը և արդիականացումը, համակարգչային ցանցի համալրումն ու անխափան շահագործումն ապահովելու, գրասենյակային գույքը համալրելու,  ինչպես նաև աշխատակիցների աշխատաժամանակի հաշվառման համակարգ տեղադրելու համար Հայաստանի Հանրապետության կառավարությանն առընթեր պետական գույքի կառավարման վարչությանը Հայաստանի Հան​րա​պե​տության 2013 թվականի պետական բյուջեով նախա​տեսված Հայաս​տանի Հանրա​պետության կառավարության պահուստային ֆոնդի հաշվին հատկացնել 11425,0 հազ. դրամ, որից՝ բյուջետային ծախսերի տնտեսագիտական դասակարգման «Վարչական սարքավորումներ» հոդվածով` 8925,0 հազ. դրամ և «Համակարգչային ծառայություններ» հոդվածով` 2500,0 հազ. դրամ:
3. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը սույն որոշման 3-րդ հավելվածի 4-ից 12-րդ կետերով նախատեսված ապրանքատեսակների գնումներն իրականացնել Հայաստանի Հանրապետության կառավարության 2013 թվականի ապրիլի 18-ի N 441-Ն որոշման 1-ին կետով հաստատված տեխնիկական բնութագրերի պարամետրերից տարբերվող տեխնիկական բնութագրերով և (կամ) առավելագույն գներով: 
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։ 
ՀՀ կառավարության որոշման նախագծի հիմնավորում

	Իրավական ակտի հիմնավորում

	1
	Անհրաժեշտությունը

	
	Նախագծի ընդունման անհրաժեշտությունը պայմանավորված է ՀՀ կառավարությանն առընթեր պետական գույքի կառավարման վարչության պաշտոնական կայքի արդիականացման և անվտանգության ապահովմամբ,   համակարգչային ցանցի համալրման և անխափան շահագործման ապահովմամբ, աշխատակիցների աշխատաժամանակի արդյունավետ օգտագործմամբ, ինչպես նաև աշխատակիցների համար աշխատանքային պատշաճ պայմանների ստեղծմամբ: 

	2
	Ընթացիկ իրավիճակը և խնդիրները

	
	          ՀՀ կառավարությանն առընթեր պետական գույքի կառավարման վարչության <Մասնավորեցվող պետական գույքի վերաբերյալ տեղեկությունների հրապարակում> ծրագրով /08.03.02.10/ 2013թ. նախատեսված  է 15320,0 հազ.դրամ:   ՀՀ ԿԱ պետական գույքի կառավարման վարչության  և <Ազգ օրաթերթ> ՍՊԸ-ի միջև 20.03.2013թ.  կնքվել է N ՊԳԿՎ-2013-ՇՀԾՁԲ-11/17-1 պայմանագիրը, որի գինը կազմել է 4700.0 հազ. դրամ: Նկատի ունենալով այն, որ մինչև տարեվերջ ծախսը կկազմի առավելագույնը 320,0 հազ. դրամ՝ կապված պետական գույքի մասնավորեցման մասին ՀՀ կառավարության առկա որոշումների քանակից, արդյունքում վարչությունը  կունենա 15000.0 հազ.դրամ գումարի խնայողություն, որից 11425,0 հազ.դրամով նախատեսվում է ձեռք բերել ՀՀ կառավարության սույն որոշման նախագծի թիվ 3 հավելվածով ամրագրված գույքը:

           Համապատասխան համակարգչային տեխնիկայով ոչ լիարժեք հագեցվածությունը հնարավորություն չի ընձեռում լիակատար սպասարկել վարչության ներքին համակարգչային ցանցը, իսկ վարչության գրասենյակային գույքը ունի որոշակի համալրման կարիք: Վարչության  պաշտոնական կայքի արդիականացումը և անվտանգության ապահովումը, ինչպես նաև  աշխատակիցների աշխատաժամանակի արդյունավետ օգտագործման հաշվառումը դարձել են խիստ անհրաժեշտություն:


	3.
	Տվյալ բնագավառում իրականացվող քաղաքականությունը 

	
	Տվյալ բնագավառը կարգավորվում է Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» թիվ 1616-Ն որոշմամբ:

	4.
	Կարգավորման նպատակը և բնույթը 

	
	Նախագծի ընդունման նպատակն է Վարչության պաշտոնական կայքի արդիականացման և անվտանգության ապահովումը, համակարգչային ցանցի  անխափան շահագործումը,   աշխատակիցների աշխատաժամանակի արդյունավետ օգտագործումը և աշխատանքային նորմալ պայմանների ստեղծումը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	 Ակնկալվող արդյունքը 

	
	Նախագծի ընդունման արդյունքում ապահովել Վարչության պաշտոնական կայքի արդիականացումը և անվտանգությունը, համակարգչային ցանցի անխափան շահագործումը,   աշխատակիցների աշխատաժամանակի արդյունավետ օգտագործումը և աշխատանքային նորմալ պայմանների ստեղծումը:

	7.
	 Այլ տեղեկություններ


	Տեղեկանք նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	1
	Այլ իրավական ակտերում փոփոխությունների և /կամ լրացումների անհրաժեշտությունը

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	---------------------------------------------------------------------------------------------------

	3
	Այլ տեղեկություններ


	
	Տեղեկանք հասարակության մասնակցության մասին


	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:



Տ Ե Ղ Ե Կ Ա Ն Ք

<Հայաստանի Հանրապետության 2013 թվականի պետական բյուջեում վերաբաշխում կատարելու, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու մասին> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
          <Հայաստանի Հանրապետության 2013 թվականի պետական բյուջեում վերաբաշխում կատարելու, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու և Հայաստանի Հանրապետության կառավարությանն առընթեր պետական գույքի կառավարման վարչությանը գումար հատկացնելու մասին> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում:
